
Det er utført 19 totalsonderingar i aktuelt område for utsiktsplattform ved Korsmyra rasteplass. Djupna til fjell er minst 10 
m i heile området. Fjelloverflata har fall mot aust og nord. I nordaustre del av området er det bora opp til 26 m utan å nå 
fjell.

Lausmassane er stein og grus ned til 12 - 18 m. På djupare nivå er det mindre stein og meir sand i massen.

VEDLEGGSOVERSIKT 
 

Bilag 1A: Tegningsforklaring (for geotekniske kart og profiler) 
Bilag 2: Borpunktoversikt  
Teikning        Målestokk   
20-2978-A3: Borplan    1:200    
20-8807-A1/2: Profil 1    LM 1:100/HM 1:200 

    20-8808-A1/2: Profil      LM 1:100/HM 1:200 
    20-8809-A1/2: Profil     LM 1:100/HM 1:200 
     

 

1 ORIENTERING 
 
Etter oppdrag frå Turistvegprosjektet har Vegteknisk seksjon  utført grunnundersøking for 
rasteplass Korsmyra, på toppen av Rv63 Ørnevegen. Det skal byggast ei utsiktsplattform i 
sørenden av eksisterande rasteplass. 
 
Denne rapporten er ein datarapport og inneheld ikkje geoteknisk prosjektering. 
 

2 FELT- OG LABORATORIEARBEID 
 
Det er utført 19 totalsonderingar fordelt på tre rekker i aktuelt område for utsiktsplattform. 
Dataregistreringsutstyret på grunnboringsriggen svikta under arbeidet. Boringane vart fullførte 
ved at borsynken vart registrert på manuelle kort. Dette vart manuelt tasta inn i presentasjons-
programmet Geoplot. På profila i rapporten er det derfor nokre vanlege totalsonderingsdiagram 
og nokre forenkla, der berre boretid går fram. Djupna til fjell er like nøyaktig registrert som ved 
vanleg dataregistrering. Lausmassane er nokså einsarta, så tolkinga kan baserast på dei 
databaserte diagramma. I nokre av dei databaserte diagramma er det område utan data p.g.a. dei 
tekniske problema. Grunnboringsmannskapet oppgir massen til å vere den same som på 
tilgrensande nivå. 
 
Lausmassen var for steinrik til at ein kunne ta prøver med navar eller ramprøvetakar. 

Punkta er utsette ved mål frå polygonpunkt og frå rabatten mellom riksveg og rasteplass. 
Høgdene er baserte på terrengmodell med 0,2 m ekvidistanse. 

3 GRUNN- OG FUNDAMENTERINGSFORHOLD 
 
Den sørlegaste rekka av boringar, som går langs kanten av plassen, viser frå 11,6 til 17,5 m til 
fjell. Det er djupast til fjell midt i rekka. Lausmassane er stein og grus. 
 
I den andre rekka aukar djupna til fjell austover. Boringane i punkt 25 – 28 er avslutta i 
lausmasse 21 – 26 m under terreng.  
 
I den tredje rekka fell fjellet endå raskare austover. Det ser altså ut til å vere ein fjellterskel i 
sørenden av plassen. 
 
Både for andre og tredje rekka gjeld det at frå 12 – 18 m under terreng, er det mindre stein og 
meir sand i lausmassane. 
 
Både pelefundamentering og direkte fundamentering av plattforma kan vere aktuelt, men 
ramming av pelar kan stoppe opp nokså raskt p.g.a. stor stein. Dersom det er behov for vertikal 
forankring av plattforma i nordenden, er det usikkert å basere seg på strekk-kapasitet i ramma 
pelar. Ein kan eventuelt bruke stålkjernepelar til fjell eller ballast i konstruksjonen. 
 
Ved eventuell direktefundamentering, må ein vurdere totalstabiliteten. Det blir tilrådd å bruke 
effektivspenningsparametrar φ = 38 ° , a = 5 – 10 kPa for lausmassane i sørenden av plassen. 
Evt. platefundament må trekkast inn frå kanten av skråninga i samsvar med kp. 6.3 i handbok 
176. 
 
I dette området må ein rekne med opp til ca. 1,8 m frostnedtrenging. Ved fundamentering må 
ein sikre seg at det er telesikre massar i frostsona. 

